
Uciteljska sedmica s NIN-om K

Treci dan Uciteljske sedmice uz NiN! Kako muzej, umjetnost i uloga kustosa mogu postati prostor

za aktivno ucenje, istrazivanje i kriticko promisljanje?

Treceg dana uciteljske sedmice podsje¢amo da ucenje ne mora uvijek poceti u ucionici. Ponekad
uCenje nastaje pred umjetnickim djelom, u muzeju izucavajuéi historiju 18., 19. i pocetka 20.
vijeka.

Danas vam predstavljamo pobjednicku praksu Nagrade za inovativhe nastavnike 2022. godine u
kategoriji predmetni/e nastavnici/e u srednjim Skolama. Muzeji u nastavi — kolekcija kao ogledalo
je praksa koja nam dolazi iz Banja Luke, a osmislio ju je profesor Danilo Kovac nastavnik koji je u
svom radu nastavu historije odlucCio obogatiti drugacijim izvorima znanja i ucenicima otvoriti
prostor da ucCe kroz umijetnost, istrazivanje i neposredan kontakt s muzejskom kolekcijom.
Govorec¢i o svom radu, profesor Danilo istiCe da se oslanjao na razli¢ite vidove umjetnosti, poput
plesa i glume, kako bi izgradio Sto bolji odnos sa ucenicima i obogatio Casove historije.



Kustosi u muzeju

Maturanti su kroz praksu preuzeli ulogu kustosa i predstavili izlozbu Muzeja savremene umjetnosti
Republike Srpske svojim vrsnjacima i gradanima. To im je, kako navode, znacilo mnogo vise od
pripreme nekoliko informacija o umijetnickim djelima. UCenici su istrazivali, birali i obradivali
informacije, promisljali o umjetnickim djelima i njihovom kontekstu, pripremali nacin na koji ¢e ih
predstaviti publici i preuzimali odgovornost za sadrzaj koji dijele s drugima. Na taj nacin su se nasli
u situaciji u kojoj znanje nije bilo samo nesto sto trebaju pokazati nastavniku, nego nesto sto
trebaju prenijeti drugoj osobi. A kada znanje treba objasniti drugima, onda ga moramo zaista
razumjeti. Profesor Danilo navodi da kroz takav rad ucenici uCe vjeStine koje su vazne za 21.
stoljece: istrazivacke vjestine, vjestine javhog govora, medijsku pismenost i kriticko promisljanje.
Upravo ovaj princip se moze povezati s aktivnim uCenjem, u kojem ucenici znanje usvajaju kroz
pazljivo osmisljene aktivnosti, povezujuc¢i nove sadrzaje s ranije steCenim iskustvima, ali i kroz
propitivanje, istrazivanje i kriticko promisljanje (Topolov¢an i sur., 2017, prema Ljubac Mec, 2022,
str. 157).

Zbog toga poucavanje drugih moze biti posebno vazan dio procesa ucenja. Kada znanje trebamo
objasniti drugoj osobi, nije dovoljno samo zapamtiti informacije. Potrebno ih je povezati,
organizovati i preoblikovati vlastitim rijeCima kako bi ih druga osoba mogla razumjeti. UCenici tako
iz uloge sluSaoca prelaze u ulogu predavaca, odnosno osobe koja preuzima odgovornost za
poucavanje. Ova promjena uloge vazna je jer uCenika stavlja u aktivniji odnos prema sadrzaju.
UCenikmora odabrati Sta je vazno, osmisliti kako ¢e to objasniti, predvidjeti pitanja i provjeriti da li
su ga drugi razumijeli. Duran (2017) upravo istice da sloZenije aktivnosti pou¢avanja pruzaju vise
prilika za ucenje kroz samo poucavanje, jer od ucenika zahtijevaju da aktivho rade sa sadrzajem, a
ne samo da ga reprodukuju.

Umjetnost je povod za razgovor

Posebna vrijednost prakse je i u tome Sto umjetnicka djela nisu koriStena samo kao ilustracija
nastavnog sadrzaja ve¢ povod za razgovor i promisljanje o razli¢itim drustvenim temama. UCenici
su, izmedu ostalog, kroz svoj rad otvarali pitanja rodnih stereotipa i preispitivali nacine na koje se
odredene predstave o zenama i muskarcima oblikuju i prenose kroz drustvo i kulturu. Tako je jedan
muzejski sadrzaj mogao otvoriti viSe razliCitih pravaca ucenja, od historije i umjetnosti, istrazivanja
i medijske pismenosti, do razgovora o drustvenim vrijednostima i stereotipima. Ucenici su usavrsili
i vjestine pisanjaeseja, a svoje znanje i rezultate rada pretocili su u sadrzaje koji su javho dostupni i
drugima. Jedan od takvih rezultata bila je i dvojezicna web stranica izlozbe, kroz koji su ucenici
svoje istrazivanje i sadrzaje predstavili Siroj publici.

Mozda i u vasoj ucionici ili vrtiéu nastaje nesto slicno. Nesto Sto vi radite ve¢ godinama, a o c¢emu
niko ne zna. Hajde da to podijelimo! Prijave za novi NIN su otvorene, a mozete se prijaviti ovdje:
LINK


https://sbs.ba/nagrada-inovativne-nastavnike-2026/

WK Cijeli film mozete pogledati na ovom linkuINK

Bravo, drage kolegice, i sretna UcCiteljska sedmica svim odgajateljicama, uciteljima i
nastavnicima!

